
nus in illa die iustus iudex’ 1). Omnipotens dominus beatorum 
apostolorum Petri et Pauli precibus sua te protectione custo­
diat et a peccatorum vinculis absolutum ad vitam perducat et 
gloriam sempiternam. Data Laterani VIII idus Aprilis.

23.
Papst Calixt II. theilt dem Bischof Wido von Chur mit, wie er in Bene­

vent den Herzog von Apulien, den Fürsten von Capua und die übrigen 
Barone und Capilane belehnt habe, dann bis Bari gehend den Gottes­
frieden einsetzte, zurückgekehrt Ordinationen im St. Peter vorgenommen 
und das Weihnachtsfest im Lateran gefeiert habe und jetzt ihn bäte, 
unter sicherem Geleit die Reise nach Rom anzutreten. (1121) Februar 4. 
Lateran. Jaffé, Regesta 5034, cfr. 5024. Ferner dasselbe Jaffé’sche 
Regest bei Watterich, Vitae pontificum II, 141; vollständiger Druck bei 
Borgia, Breve ist. del dom. temp. app. p. 47, dort gleichfalls aus unserer 
vaticanischen Handschrift.

Calixtus episcopus servus servorum dei venerabili fratri 
W(idoni) Curiensi episcopo salutem et apostolicam benedic­
tionem.

Quia speciali te affectione diligimus, statum nostrum et 
quę circa nos sunt specialiter tibi notificare curamus. Nos 
postquam in urbe honorificentissime suscepti fuimus et beati 
Petri ęcclesiam et ceteras urbis ęcclesias de inimicorum mani­
bus auxiliante domino liberavimus, a 2) nostris fidelibus invi­
tati Beneventum perreximus, ubi ducem Apulię, principem 
Capuę, ac ceteros barones et capitaneos terrę in hominium et 
fidelitatem nostram recepimus; inde in Apuliam et usque Ba­
rum pro ęcclesif servicio descendentes, pacem et treugam dei 
per totam terram illam statuimus. Post hęc ad urbem reversi, 
beati Petri ecclesiam visitavimus et in ea presbiterorum, diaco­
norum et subdiaconorum ordinationes largiente domino fecimus 
et ad Lateranense palacium honorifice redeuntes dominicę 
nativitatis festum iuxta predecessorum nostrorum consuetudi­
nem sollempniter celebravimus. In quo nimirum palacio se­
cure nunc et quiete auctore domino permanemus. Pro his 
omnibus, frater in Christo karissime, nobiscum omnipotenti 
deo gratias agas et sicut hactenus fecisse cognosceris, in Ro­
manę ęcclesię obedientia perseverans, eius utilitatem atque 
servicium instancius opereris. Personam tuam nos libenti animo 
videremus ideoque rogamus, ut si securitatem itineris habere 
potueris, ad nos studeas duce domino pervenire. Datum La­
terani II nonas Februarii.

1) II. Timoteus 4, 5. 2) a fehlt Hs.


